
Málefni: Frumvarp til raforkulaga 2011

Vísaö er til tölvupósts frá ritara Iðnaðamefndar dags. 25. janúar 2011 um breytingu á 

frumvarpi til raforkulaga. Óskað var svara daginn eftir.

Leitað er álits Póst- og ijarskiptastofnunar á því að við d-lið 3. gr. frumvarpsins muni bætast

eftirfarandi ákvæði:

„d. eiga hlut í, ásamt öðrum, fjarskiptaféíag sem hefur það hlutverk að reka 
öryggisfjarskiptakerfi raforkukerfisins."

Ákvæði þetta verður, að mati PFS, að skoða í samhengi við b lið sömu greinar.

b. eiga og reka fjarskiptakerfi sem því er nauðsynlegt vegna rekstursins og 
bjóða út umframflutningsgetu ef það hefur yfir slíkri flutningsgetu að 
ráða, svofrem i sem samkeppni sé ekki raskað,

Ekki kemur fram í þeim gögnum sem stofnunin hefur undir höndum hvemig eignarhaldi yrði 

háttað. t.d. hve stór eignarhlutur hvers og eins aðila væri.

Fjallað er um aðskilnað sérleyflsstarfsemi frá ijarskiptastarfsemi í 36. grein Fjarskiptalaga 

nr. 81/2003. Þarsegirm.a.

„Fjarskiptafyrirtæki eða fyrirtækjasamstæður sem reka almenn fjarskiptanet eða 
veita almenna fjarskiptaþjónustu og njóta einka- eða sérréttinda á öðru sviði en 
fjarskiptum skulu halda fjarskiptastarfsemi sinni fjárhagslega aðskilinni frá annarri 
starfsemi eins og um óskyld fyrirtæki væri að ræða. Skal þess gætt að 
samkeppnisrekstur sé ekki niðurgreiddur af einkaleyfisstarfsemi eða verndaðri 
starfsemi. “

Nú getur aðkoma Landsnets og/eða Landsvirkjunar að téðu fyrirtæki orsakað það að ákvæði 

36. greinar eigi við. Nokkur reynsla er komin á túlkun ákvæðisins, þá aðallega í sambandi við 

tjarskiptastarfsemi Orkuveitu Reykjavíkur og dótturfélags þess, Gagnaveitu Reykjavíkur. PFS 

helur litið svo á að þrátt fyrir að Gagnaveitan sé sjálfstætt félag þá falli hún undir 36. grein 

tjarskiptalaga í ljósi eignarhalds síns.

Gagnaveitan starfar fyrst og fremst á SV-homi landsins á svæði þar sem samkeppni í 

innviðum fjarskipta er meiri en víða annars staðar á landinu. Megin starfsemi félagsins er 

fjarskiptastarfsemi. Stofnunin hefur tekið nokkrar ákvarðanir varðandi túlkun þessarar greinar.

http://WWW.PFS.IS

Þær helstu er að fínna á heimasíðu stofnunarinnar, nú siðast ákvörðun 39/2010 varðandi 

arðsemiskröfu Gagnaveitu Reykjavikur og hlutaijáraukningu í félaginu.

í þessu sambandi er rétt að bend á að sú reynsla sem fengist hefur við túlkun 36. greinar FSL 

bendir til þess að mikilvægt sé að vanda mjög til verka hvað þetta varðar. Við túlkun 

greinarinnar i meðförum stofnunarinnar hefur oft reynt á matskennda þætti um það með hvaða 

hætti viðkomandi fyrirtæki skuli starfa þannig að samkeppni sé ekki raskað.

Líklegt er að lagning og rekstur ljósleiðara á milli virkjanastaða og stjómstöðva verði sá 

þáttur í fjarskiptastarfsemi Landsnets sem væri langfyrirferðarmestur. Við slika framkvæmd 

er oft hagkvæmt að leggja mörg ljósleiðarapör í einu í sama rörið og skapa þannig verulega 

umframgetu, án verulegs viðbótarkostnaðar. Það virðist þó megi ráða að samhengi hluta að 

sala umframgetu væri ekki megin starfsemi Landsnets.

Stofnuninni er ekki að fullu ljóst hvaða áhrif það hefði ef réttindum um sölu umframgetu væri 

ráðstafað til dótturfélags. Það væri að mörgu leyti heppilegt því þá væri hægt að viðhafa 

fullan aðskilnað. Hins vegar þyrfti að tiltaka að skyldur vegna einkaleyfisstarfsemi eigi við 

um dótturfélagið líkt og um móðurfélagið Landsnet enda innan sömu samstæðu, smbr. 36. 

grein ijarskiptalaga og fyrri ákvarðanir PFS þar að lútandi.

Það ætti því ekki að vera neitt þvi til fyrirstöðu að heimila Landsneti að eiga eignahlut i 

íjarskiptafélagi sem hefði það að megin markmiði að starfrækja öryggisfjarskipti fyrir 

Landsnet og tengda aðila, að teknu tilliti til ofnaritaðs.

í ljósi þróunar fjarskipta á landsvísu telur stofnunin mikilvægt að heimila Landsneti, eða 

fyrirtæki i eigu þess, að ráðstafa umframgetu sinni. Fyrirtækið starfar á landsvísu og líklegt er 

að lagning ljósleiðara á þess vegum eigi sér m.a. stað á svæðum þar sem samkeppni er 

takmörkuð. Horfa verður til þess að kostnaður við lagningu ljósleiðara i jörðu skiptist þannig 

að u.þ.b. 75% er vegna jarðvinnu og 25% er vegna ljósleiðarans sjálfs og tengds búnaðar. Það 

veldur því litlum viðbótarkostnaði að skapa umtalsverða umframgetu. Slíkt getur verið 

þjóðhagsiega hagkvæmt. Því er mikilvægt að nýta slíkar verklegar framkvæmdir i þjóðarþágu 

og stuðla þannig að meiri útbreiðslu ljósleiðara og fjölgunar varaleiða fyrir slikar tengingar, 

sérstaklega í strjálbýli og þar sem samkeppni er takmörkuð.

Hms \ egar má slíkt ekki raska samkeppni á fjarskiptamarkaði, ef um niðurgreiðslu getur 

verið að ræða af hálfu einkaleyfishafa. Þvi er mikilvægt að fjarskiptastarfsemi Landsnets verði 

innan þess ramma sem ljarskiptalöggjöfin afmarkar og sú starfsemi Landsnets sem litur að 

sölu umframgetu falli undir ijarskiptalög.

Við túlkun PFS á ákvæði 36. greinar FSL á undanfömum árum hefur reynt á það með hvaða 

hætti einkaleyfishafar skulu reikna sér arð af því þegar þeir selja fjarskiptaþjónustu eða 

umframgetu, eins og hér er lýst. Arðsemi þarf að vera sambærileg þvi sem gerist á virkum 

ij arskiptamarkaði.

Miðað við núverandi túlkun 36. greinar fjarskiptalaga er því mögulegt að reikna verði með 

fullri kostnaðarþátttöku þeirra sem njóta vilja umframgetunnar. Slíkt getur orðið til þess að 

umframgeta nýtist að takmörkuðu leyti til framþróunar fyrir ijarskipti í landinu til lengri tíma 

litið. t.d. á svæðum þar sem samkeppni er takmörkuð.

Ekki verður fram hjá því horft að starfssvæði Landsnets er í raun landið allt og er það 

víðtækara en þau starfssvæði þar sem túlkun PFS hefur náð til fram að þessu. Þess vegna er 

nauðsynlegt að fínna jafnvægi milli sjónarmiða um samlegðaráhrif vegna samfélagslegra og 

þjóðhagslegrar hagkvæmrar ijárfestingar hins opinbera annars vegar og hins vegar sjónarmiða 

um jafna stöðu aðila á virkum fjarskiptamarkaði.

Slík útfærsla er flókin og krefst vandaðrar málsmeðferðar. Miðað við þann tíma sem gefinn er 

til umsagnar um frumvarpið treystir stofnunin sér ekki til að ljúka umfjöllum um þennan þátt.

E.t.v. væri ráðlegt að heimila ráðherra að setja í reglugerð nánari skilyrði um með hvaða hætti 

Landsneti, eða dótturfélögum þess, verði gert skylt að standa að ráðstöfun umframgetu á 

almennum markaði í ljósi ofnaritaðs.

í reglugerðinni yrði m.a. kveðið á um Ijárhagslegan aðskilnað vegna einka- eða sérréttinda 

fyrirtækja á öðrum sviðum en fjarskiptum. Slík fyrirtæki skulu halda fjarskiptastarfsemi sinni 

fjárhagslega aðskilinni frá annarri starfsemi eins og um óskyld fyrirtæki væri að ræða. Þess 

vrði gætt að samkeppnisrekstur væri ekki niðurgreiddur af einkaleyfisstarfsemi eða vemdaðri

starfsemi.

E.t.v. þyrfti einnig að koma fram í reglugerðinni með hvaða hætti umframgetu væri komið á 

framfæri við markaðinn þannig að tryggt væri að framkvæmdin bryti ekki í bága við 

íjarskiptalög eða reglur um ríkisstyrki. Þar mætti hugsa sér áherslu á heildsölu frekar en 

smásölu. að fyrirtækið haldi jafnræði í heiðri og bjóði svo kallaðan opinn aðgang að 

umframgetu í þeim netum sem það rekur, að teknu tilliti til þeirra rekstrarlegu þátta sem 

einkenna rekstur öryggisfjarskiptanets.

Undirritaður þakkar fyrir að fá tækifæri til að veita umsög um frumvarp til raforkulaga. 

Jaíhframt lýsir undirritaður sig reiðubúinn að mæta fyrir iðnaðamefnd til að skýra betur þau 

sjónarmið er varða samspil þróunar fjarskipta og uppbyggingu öryggisfjarskiptakerfis fýrir 
raforkukerfið.

Virðingarfyllst,

Hrafnkell V. Gíslason

forstjóri Póst- og fjarskiptastofnunar




